
Vendim i Këshillit të Mediave të Shkruara të Kosovës ndaj 

ankesës së Genc Nimoni, në emër të Ministrisë së Drejtësisë  

kundër Nacionale  

 

 

Këshilli i Mediave të Shkruara të Kosovës në mbledhjen e tij 

të mbajtur më 04 maj 2022, shqyrtoi ankesën e dërguar nga 

Genc Nimoni, në emër të Ministrisë së Drejtësisë kundër 

Nacionale lidhur me publikimin e lajmit me titull 

“Marramendëse: Për vizitën në Hagë, stafi i ministrisë së 

Drejtësisë i mori 230 euro meditje për person”, dhe mori këtë 

- Ankesa miratohet pjesërisht. 

 

 

 

 

 

 

 



 

 

 

 

 

                     A R S Y E T I M I 

 

 

 

Media ka publikuar një lajm me titullin “Marramendëse: Për 

vizitën në Hagë, stafi i ministrisë së Drejtësisë i mori 230 

euro meditje për person”. Pretendohet se shkrim shkelë 

kapitullin II, pikat 1 dhe 4, si dhe kapitullin IV të Kodit 

të Mediave.  

  

Lajmi është shkruar në gazetë online dhe objekt i kësaj ankese 

është tekst i shkruar, e që rrjedhimisht ankesa është e 

lejueshme për trajtim dhe e afatshme.  

 

Pas leximit të ankesës, KMShK gjen se ankesa është e bazuar 

pjesërisht. Pra, ankesa miratohet pjesërisht. 

 

Pas leximit të shkrimit dhe ankesës nga ana e ankuesit, KMShK 

gjen se ankesa në lidhje me pikën e parë është e bazuar për 

faktin se media në shkrim prezanton opinion të vetin në lidhje 

me mënyrën e shpenzimit të parave nga mëditjet. Pra, në 

paragrafin “Tash, edhe vetë Haxhiu vendosi të udhëtonte për 

në Hagë dhe mëditjet pritet t’i kryejnë punë të mirë kur të 

kthehet në Kosovë”, media lëshohet në opinion kur raporton 

mbi një situatë, e cila nuk është e sigurt se do të ndodhë 

apo si do të ndodhë.  

 

Në anën tjetër, nuk mund të konsiderohet njëjtë si paragrafi 

i mësipërm sikur fjala nën thonjëza “ekskursion”, edhe 

përkundër faktit se sipas ankuesit fjala ekskursion nënkupton 

një veprim për t’u dëfryer apo për të parë një vend, e që nuk 

përkon me atë që është vepruar në rastin konkret. KMShK njeh 

të drejtën e mediave në kuadër të lirisë së shprehjes që fjala 

e tillë e përdorur në kontekstin e tillë nuk bie ndesh me 

kapitullin II (raportimi i së vërtetës) të Kodit të Mediave.  

 

Kodi i Mediave është mjaft i qartë në lidhje me opinionin dhe 

lajmin, me ç’rast lajmi duhet të përmbajë informacione dhe 

fakte, ndërsa opinioni bartë mendime, ide, besime apo gjykime 

vlerësuese. E vërteta faktike në pikën 1 më sipër, në 



paragrafin e cituar nga media, është vlerësim apo opinion 

personal i medias dhe jo i bazuar në fakte apo të dhëna.  

 

Në lidhje me pikën e të drejtës për t’u përgjigjur, KMShK 

vëren se media është bazuar në shifra zyrtare publike për 

ndërtimin e stories, që lë të nënkuptohet se janë të sakta.  

 

 

KMShK vendos si në dispozitiv të këtij vendimi.  

 

 

 

 

Këshilli i Mediave të Shkruara të Kosovës 


